
Izjava OHR-a na konferenciji
za  medije  međunarodnih
organizacija
Turistička inicijativa visokog predstavnika

Uoči otvaranja Starog mosta u Mostaru, koji možda najbolje
simbolizira koliko se BiH promijenila nakon rata, te koji će
postati jedna od glavnih turističkih atrakcija ove zemlje,
visoki predstavnik i ministar vanjskih poslova Mladen Ivanić
sutra će novinarima i putnim agencijama u Hagu predstaviti
napradak koji je Bosna i Hercegovina postigla u posljednjih 10
godina  iz  ratom  zahvaćene  zone  u  potencijalnu  turističku
destinaciju. Visoki predstavnik će održati slične prezentacije
u Ženevi u subotu, u Štokholmu u ponedjeljak, u Berlinu u
utorak, u Parizu u srijedu i u Londonu u četvrtak. Visokom
predstavniku će se u Štokholmu i Berlinu pridružiti zamjenik
ministra vanjskih poslova Lidija Topić, a ministar Ivanić u
Parizu i Londonu.  

Tri  bh.  stručnjaka  za  turizam,  koja  putuju  sa  visokim
predstavnikom,  će  govoriti  evropskim  putnim  agnecijama  i
medijima  o  turističkoj  ponudi  Bosne  i  Hercegovine  koja
uključuje  pustolovine,  planinarenje  te  upoznavanje  sa
kulturnom  baštinom  ove  zemlje.  

Početak turističke inicijative visokog predstavnika pratili su
usklađeni napori da se poboljša  turistička infrastruktura u
BiH.  Visoki  predstavnik  je  pozvao  vlasti  da  poduzmu
odgovarajuće korake da bi se usvojio Zakon o turizmu koji
omogućuje turističkim udruženjima BiH neophodna sredstva da
efikasnije  predstave  ovu  zemlju;  predstavnici  vlasti  su
pozvani da sarađuju sa bh. hotelijerima u cilju uspostavljanja
jedistvenog sistema klasifikacije hotela u cijeloj zemlji što
je  prije  moguće;  te  su  napravljeni  koraci  da  se  olakša

razmjena stručnjaka za turizam sa zemljama koje su uspjele
iskoristiti  turizam  kao  centralni  element  u  privrednom
razvoju.

Putovanje visokog predstavnika je fokusirano na promjene još
uvijek pogrešne i štetne slike o Bosni i Hercegovini. Visoki
predstavnik će naglasiti napredak koji je postignut po pitanju
stabilizacije  bh.  privrede,   učinkovitijeg  rada  bh.
institucija,  te  poticanju  integracija  u  euro-atlantske
strukture.

Održavanje međunarodnog povjerenja u Bosnu i Hercegovinu je od
suštinske važnosti da se nastavi proces provedbe mira. Dalje,
pretvaranje bh. turističkog potencijala u zaradu u stranim
valutama,  te  stvaranje  novih  radnih  mjesta  igraju  ključnu
ulogu za dugoročni ekonomski razvoj ove zemlje.      

Visoki  predstavnik  i  ministar  Ivanić  sastat  će  se  sutra
poslijepodne sa holandskim ministrom vanjskih poslova Benom
Botom.  Tokom  putovanja  visokog  predstavnika  obavještavaćemo
vas o detaljima ostalih sastanaka sa ministrima.

Kontakt osoba je glasnogovornik Kevin Sullivan i možete ga
dobiti na broj njegovog bosanskog mobitela.


